
1. INTRODUZZJONI

|d-Direttiva 2014/41/UE dwar |-Ordni ta’ Investigazzjoni Ewropew f’materji kriminali* (“id-
Direttiva”) tistabbilixxi qafas komprensiv uniku bbazat fuq il-prin¢ipju ta’ rikonoxximent
re¢iproku 1i jippermetti lill-awtoritajiet fi Stat Membru wiehed jiksbu evidenza minn Stat
Membru iehor.

|d-Direttiva giet proposta fuq l-inizjattiva ta’ seba' Stati Membri®. Il-Kunsill u I-Parlament
Ewropew adottawha f’konformita mal-Artikolu 82(1)(a) tat-Trattat dwar il-Funzjonament tal-
Unjoni Ewropea (TFUE) fit-3 ta” April 2014 u hija vinkolanti ghall-Istati Membri kollha bl-
eccezzjoni tal-Irlanda u d-Danimarka.

Id-Direttiva ssostitwiet l-oqfsa ezistenti ghall-gbir tal-evidenza, jigifieri 1-Konvenzjoni tal-UE
dwar I-Assistenza Legali Reciproka tal-2000°, id-Dec¢izjoni Qafas 2008/978/GAI dwar il-mandat
Ewropew ghall-provi® u d-De¢izjoni Qafas 2003/577/GAI dwar l-iffrizar tal-evidenza®.

L-elementi ewlenin tad-Direttiva huma elenkati hawn taht.

e L-Ordni ta’ Investigazzjoni Ewropea (“OIE”) hija de¢izjoni gudizzjarja mahruga jew
ivvalidata minn awtorita gudizzjarja ta’ Stat Membru biex mizura investigattiva wahda
jew aktar jigu ezegwiti jew rikonoxxuti fi Stat Membru ichor sabiex tinkiseb evidenza.

e Din tkopri kwalunkwe mizura investigattiva®, minbarra t-twaqqif ta’ tim investigattiv
kongunt, fl-istadji kollha tal-pro¢edimenti kriminali.

e L-Istati Membri huma obbligati li jirrikonoxxu u jezegwixxu malajr OIE minghajr
ebda formalita ohra, u dan jista’ jigi rrifjutat biss taht ¢irkostanzi limitati, ez. interessi
essenzjali ta’ sigurta nazzjonali u rispett ghad-drittijiet fundamentali.

o |d-Direttiva tistabbilixxi skadenzi stretti ghall-gbir tal-evidenza mitluba.

! |d-Direttiva 2014/41/UE tal-Parlament Ewropew u tal-Kunsill tat-3 ta’ April 2014 dwar 1-Ordni ta’ Investigazzjoni
Ewropew f"materji kriminali, GU L 130, 1.5.2014, p. 1.

2 L-Awstrija, il-Bulgarija, il-Belgju, I-Estonja, is-Slovenja, Spanja u I-Izvezja.

® Il-Konvenzjoni tad-29 ta’ Mejju 2000 dwar Assistenza Reciproka f"Materji Kriminali bejn l-Istati Membri tal-
Unjoni Ewropea, GU C 197, 12.7.2000, p. 1.

% Id-Decizjoni Kwadru tal-Kunsill 2008/978/GALI tat-18 ta’ Dicembru 2008 dwar il-Mandat Ewropew ghall-Provi
sabiex jinkisbu oggetti, dokumenti u data ghall-uzu fi proéedimenti f"materji kriminali, GU L 350, 30.12.2008, p.
72. Din id-Decizjoni Qafas thassret mir-Regolament (UE) 2016/95 tal-Parlament Ewropew u tal-Kunsill tal-20 ta’
Jannar 2016 1i jhassar certi atti fil-gasam tal-kooperazzjoni tal-pulizija u I-kooperazzjoni gudizzjarja f'materji
kriminali, GU L 26, 2.2.2016, p. 9.

® Decizjoni Kwadru tal-Kunsill 2003/577/GAL tat-22 ta’ Lulju 2003 dwar it-twettiq fl-Unjoni Ewropea tal-mandati li
jiffrizaw xi proprjeta jew xi evidenza, GU L 196, 2.8.2003, p. 45.

® Perezempiju, 1-OIE jippermetti s-smigh ta’ persuni suspettati u xhieda, inkluz permezz ta’ vidjokonferenza u I-gbir
ta’ informazzjoni dwar kontijiet bankarji u kontijiet finanzjarji ohra, jew mizuri biex tigi pprezervata 1-evidenza.

e Hija tipprovdi formoli standard ghat-tlestija ta’ OIE (Anness A), ir-rikonoxximent tar-
ricevuta tieghu (Anness B) u t-trazmissjoni tan-notifika dwar l-intercettazzjoni tat-
telekomunikazzjoni fit-territorju tal-Istat Membru notifikat (Anness C)".

e Din fiha diversi salvagwardji addizzjonali biex jigu protetti d-drittijiet tad-difiza,
b’mod partikolari fl-Artikoli 1(3), 6 u 14.

F’Jannar 2021, il-Kummissjoni pproponiet emenda ghall-Artikolu 20 tad-Direttiva biex tallinjaha
mar-regoli tal-UE dwar il-protezzjoni tad-data personali®.

L-Artikolu 37 tad-Direttiva jirrikjedi li |-Kummissjoni tipprezenta rapport lill-Parlament
Ewropew u lill-Kunsill dwar I-applikazzjoni tad-Direttiva abbazi ta’ informazzjoni kemm
kwalitattiva kif ukoll kwantitattiva. Ir-rapport jinkludi, b’mod partikolari, 1-evalwazzjoni tal-
impatt taghha fuq il-kooperazzjoni f’materji kriminali u I-protezzjoni tal-individwi, kif ukoll I-
ezekuzzjoni tad-dispozizzjonijiet taghha dwar l-intercettazzjoni ta’ telekomunikazzjonijiet fid-
dawl tal-izviluppi tekni¢i.

L-ewwel parti tiddeskrivi s-sitwazzjoni attwali tal-implimentazzjoni tad-Direttiva mill-Istati
Membri, filwaqt li tiffoka fuq id-dispozizzjonijiet ewlenin, krucjali ghall-funzjonament bla xkiel
tal-OIE. It-tieni parti tipprovdi harsa generali lejn 1-elementi ewlenin relatati mal-applikazzjoni
tad-Direttiva mill-Istati Membri.

Fl-abbozzar ta’ dan ir-rapport, il-Kummissjoni uzat 1-informazzjoni li pprovdew I-Istati Membri
meta nnotifikaw mizuri nazzjonali li jittrasponu d-Direttiva u t-twegibiet ghall-kwestjonarju tal-
awtoritajiet kompetenti u tal-avukati fl-Istati Membri, kif ukoll tal-Eurojust u tan-Network
Gudizzjarju Ewropew f’materji kriminali (NGE).

Ir-rapport ikopri I-Istati Membri kollha marbutin bid-Direttiva.
2. VALUTAZZJONI GENERALI

Fl-iskadenza tal-perjodu ta’ traspozizzjoni fil-22 ta’ Mejju 2017 (I-Artikolu 36(1)), zewg Stati
Membri biss kienu kkomunikaw il-mizuri mehtiega lill-Kummissjoni u tmien Stati Membri ohra
nnotifikaw mizuri fil-jiem u fil-gimghat ta’ wara.

F’Lulju 2017, il-Kummissjoni nediet proceduri ta’ ksur skont 1-Artikolu 258 tat-TFUE kontra
13-il Stat Membru (I-Awstrija, il-Bulgarija, Cipru, i¢-Cekja, il-Gre¢ja, Spanja, il-Kroazja, il-

" II-Kunsill ippubblika linji gwida dwar kif ghandhom jimtlew il-formoli:
https://data.consilium.europa.eu/doc/document/ST-5291-2020-INIT/en/pdf

® Proposta ghal Direttiva tal-Parlament Ewropew u tal-Kunsill li temenda d-Direttiva 2014/41/UE, fir-rigward tal-
allinjament taghha mar-regoli tal-UE dwar il-protezzjoni tad-data personali (COM/2021/21 final).

Lussemburgu, Malta, il-Polonja, il-Portugall, I-Izvezja u s-Slovakkja) talli naqsu milli
jinnotifikaw mizuri li jittrasponu d-Direttiva. F’Jannar 2018, il-Kummissjoni baghtet opinjonijiet
motivati lill-Awstrija, lill-Bulgarija, lil Spanja u lil-Lussemburgu peress li kienu ghadhom ma
nnotifikawx il-mizuri ta’ traspozizzjoni. Sa Settembru 2018, I-Istati Membri kollha marbuta bid-
Direttiva kienu nnotifikaw il-mizuri nazzjonali ta’ traspozizzjoni taghhom lill-Kummissjoni. L-
analizi tal-mizuri notifikati ma identifikat 1-ebda element sinifikanti nieqes awtonomu. Ghalhekk,
il-procedimenti ta’ ksur ghan-nuqqas ta’ komunikazzjoni dwar il-mizuri ta’ traspozizzjoni
inghalqu.®

3. PUNTI SPECIFICI TA’ VALUTAZZJONI

3.1. L-awtoritajiet kompetenti u l-awtoritajiet ¢entrali

L-Artikolu 33(1) jirrikjedi li I-Istati Membri jinformaw lill-Kummissjoni dwar |-awtoritajiet
kompetenti biex johorgu u jezegwixxu 1-OIEs, u dwar l-awtorita(jiet) centrali, fejn mahtura skont
I-Artikolu 7(3). L-Istati Membri kollha baghtu n-notifiki taghhom lill-Kummissjoni.

3.1.1. Awtoritajiet emittenti (I-Artikolu 2(c))

L-Artikolu 2(c) jiddikjara li t-terminu “awtorita emittenti” jinkludi imhallef, qorti, qorti
istruttorja jew prosekutur pubbliku®®. Jinkludi wkoll kwalunkwe awtorita kompetenti ohra kif
definita mill-Istat emittenti, li, fil-kaz inkwistjoni, qed jagixxi fil-kapacita tieghu bhala awtorita
investigattiva fi procedimenti kriminali b’kompetenza sabiex jordna I-gbir ta’ evidenza
f’konformita mal-ligi nazzjonali, sakemm tali OIE jigi vvalidat minn imhallef, qorti, qorti
istruttorja jew prosekutur pubbliku.

I-Qorti tal-Gustizzja ddecidiet' li I-kuncetti ta” “awtorita gudizzjarja” u “awtorita emittenti” fl-
Artikoli 1(1) u 2(c) jinkludu I-uffi¢¢ju tal-prosekutur pubbliku ta’ Stat Membru, irrispettivament
minn kwalunkwe relazzjoni ta’ subordinazzjoni legali bejn dak l-uffic¢ju u l-ezekuttiv ta’ dak 1-
Istat Membru jew tal-iskopertura tal-uffic¢ju ta’ dak il-prosekutur pubbliku ghar-riskju li jkun
direttament jew indirettament soggett ghal ordnijiet jew ghal struzzjonijiet individwali mill-
ezekuttiv meta jadotta OIE.

° Dan huwa minghajr pregudizzju ghall-pro¢edimenti ta’ ksur li jistghu jinbdew mill-Kummissjoni kontra ¢erti Stati
Membri meta ssib li I-mizuri nazzjonali notifikati jittrasponu b’mod zbaljat id-Direttiva jew meta dghufijiet
0 L-Artikolu 1(1) jispecifika li 1-OIEs huma de¢izjonijiet gudizzjarji mahruga jew ivvalidati minn awtoritajiet
gudizzjarji.

1 Ara s-sentenza tal-Qorti tal-Gustizzja tat-8 ta’ Dicembru 2020, Staatsanwaltschaft Wien/A. et al, C-584/19 PPU,
ECLI:EU:C:2020:1002.



Fil-maggoranza tal-Istati Membri, l-awtoritajiet kompetenti biex johorgu 1-OIES huma l-uffi¢cji
tal-prosekutur pubbliku, il-grati istruttorji jew il-grati. Fi Stat Membru wiehed, il-grati biss huma
kompetenti biex johorgu OIEs, filwaqt li Stat Membru ichor hatar 1-awtorita fiskali tieghu, li
ghandha d-drittijiet u twettaq ir-responsabbiltajiet ta’ uffic¢ju tal-prosekutur pubbliku, bhala
awtoritd gudizzjarja emittenti fkonformitda mal-Artikolu 2(c)(i)*2. Ingas minn nofs I-Istati
Membri ghamlu uzu mill-possibbilta li jahtru awtoritajiet investigattivi kompetenti, bhas-servizzi
tal-pulizija, bhala l-awtoritajiet emittenti taghhom f’konformita mal-Artikolu 2(c)(ii). F’xi
kazijiet, l-awtoritajiet amministrattivi gew mahtura bhala awtoritajiet emittenti fi pro¢edimenti
ta’ reat amministrattiv. Il-prosekuturi, il qgrati istruttorji jew il-qrati gew mahtura bhala
awtoritajiet ta’ validazzjoni ghal tali OIEs. Fi Stat Membru wiched, ma giet mahtura 1-ebda
awtorita ta’ validazzjoni ghall-OIEs mahruga minn awtorita amministrattiva fi procedimenti ta’
reat amministrattiv. Kwazi 1-Istati Membri kollha implimentaw din id-dispozizzjoni b’mod
korrett.

3.1.2. Awtoritajiet ta’ ezekuzzjoni (I-Artikolu 2(d))

Maggoranza kbira tal-Istati Membri hatru wkoll lill-awtoritajiet kompetenti biex johorgu 1-OIEs
bhala awtoritajiet ta’ ezekuzzjoni. F’xi Stati Membri, I-awtoritajiet kompetenti biex jirrikonoxxu
I-OIEs u jizguraw l-ezekuzzjoni taghhom huma wkoll awtoritajiet tal-infurzar tal-ligi jew
amministrattivi.

3.1.3. Awtoritajiet ¢entrali (I-Artikolu 7(3))

L-Artikolu 7(3) jipprovdi I-possibbilta li I-Istati Membri jahtru awtorita ¢entrali wahda jew aktar
li jassistu lill-awtoritajiet kompetenti. Dawn jistghu jaghmlu lil dawn l-awtoritajiet Centrali
responsabbli ghat-trazmissjoni amministrattiva u r-ricevuta tal-OIEs u korrispondenza uffi¢jali
relatata ohra.

Ghadd sinifikanti ta’ Stati Membri nnotifikaw mill-inqas awtorita centrali wahda lill-
Kummissjoni. Fil-bi¢éa 1-kbira tal-kazijiet, il-Ministeri tal-Gustizzja gew mahtura bhala
awtoritajiet centrali, filwaqt 1i gew assenjati kompiti differenti lilhom. Ftit minn dawk I-
awtoritajiet ¢entrali jistghu jassistu wkoll fit-trazmissjoni amministrattiva u r-ri¢evuta tal-OIES, u
numru zghir biss minn dawk 1-Istati Membri jitolbu li I1-OIEs kollha li jidhlu jintbaghtu permezz
tal-awtoritajiet ¢entrali taghhom. Fi ftit kazijiet, gew innotifikati diversi awtoritajiet centrali. F’xi
Stati Membri, l-awtoritajiet jistghu jipprovdu assistenza, ghalkemm mhux formalment
innotifikati bhala awtoritajiet ¢entrali.

Uhud mill-Istati Membri taw lill-awtoritajiet ¢entrali mahtura taghhom setghat addizzjonali (ez.
billi tawhom ir-responsabbilta ghal verifika preliminari dwar jekk id-dokumenti kollha mehtiega

12 Ara |-kawza C-66/20 pendenti quddiem il-Qorti tal-Gustizzja tal-Unjoni Ewropea.

kinux waslu, jew li jirrifjutaw li jezegwixxu OIE taht certi kundizzjonijiet). Kwazi I-Istati
Membri kollha implimentaw din id-dispozizzjoni b’mod korrett.

3.2. Id-definizzjoni u I-kamp ta’ applikazzjoni tal-OIE u t-tipi ta’ pro¢edimenti li ghalihom
jista’ jinhareg

3.2.1. Definizzjoni tal-OIE (Artikolu 1)

L-Istati Membri kollha ttrasponew I-Artikolu 1(1) li jiddefinixxi |-OIE bhala decizjoni
gudizzjarja mahruga biex ikun hemm mizura investigattiva specifika jew diversi mizuri
investigattivi specifici mwettqa fi Stat Membru iehor biex tinkiseb evidenza. II-Premessa 25
tispecifika li d-Direttiva tistabbilixxi regoli dwar it-twettiq ta’ mizura investigattiva fl-istadji
kollha tal-procedimenti kriminali, inkluz 1-istadju tal-process. F’ghadd zghir ta’ Stati Membri,
OIE jista’ jinhareg ukoll matul 1-ezekuzzjoni ta’ sentenza. Stat Membru wiehed specifika li OIE
jista’ jinhareg ukoll ghal mizuri pro¢edurali addizzjonali.

Xi Stati Membri ma rreferewx b’mod esplicitu fid-dispozizzjonijiet ta’ traspozizzjoni taghhom
ghad-drittijiet tas-suspettati jew tal-akkuzati, jew ta’ avukat f’isimhom, biex jitolbu l-hrug ta’
OIE (l-Artikolu 1(3)), izda dan jista’ jkun minhabba li 1-pro¢eduri kriminali nazzjonali diga
jaghtu dan.

Il-maggoranza 1-kbira tal-Istati Membri ma jirreferux b’mod esplicitu ghad-drittijiet
fundamentali u I-prin¢ipji legali (I-Artikolu 1(4)) fid-dispozizzjonijiet ta’ traspozizzjoni
taghhom. Madankollu, ghadd Zghir ta’ Stati Membri rreferew ghall-Karta tad-Drittijiet
Fundamentali tal-Unjoni Ewropea, ghall-kostituzzjonijiet nazzjonali, jew ghall-Konvenzjoni
Ewropea dwar id-Drittijiet tal-Bniedem. Madankollu, il-bi¢c¢a 1-kbira tal-Istati Membri b’mod
esplicitu jaghmlu 1-kundizzjoni generali tar-rispett ghad-drittijiet fundamentali raguni ghar-rifjut
skont I-Artikolu 11(1)(f) fil-kaz ta’ ksur.

3.2.2. Kamp ta’ Applikazzjoni (I-Artikolu 3)

L-Artikolu 3 tad-Direttiva jiddikjara li I-kamp ta’ applikazzjoni tal-OIE jkopri kwalunkwe
mizura investigattiva bl-eccezzjoni tal-istabbiliment ta’ tim ta’ investigazzjoni kongunt u I-gbir
ta’ evidenza fi hdan tali tim. Il-premessi 9 u 34 jiccaraw li d-Direttiva jenhtieg li ma tapplikax
ghas-sorveljanza transfruntiera kif imsemmi fil-Konvenzjoni li timplimenta I-Ftehim ta’
Schengen®®, u ghal mizuri provvizorji bil-hsieb ta’ konfiska.

Hafna mill-Istati Membri ttrasponew I-Artikolu 3 b’mod esplicitu. Ftit Stati Membri ziedu
eccezzjonijiet addizzjonali, jigifieri, il-gbir ta’ data dwar rekords kriminali, assistenza legali biex

13 I1-Konvenzjoni li timplimenta |-Ftehim ta’ Schengen tal-14 ta’ Gunju 1985 bejn il-Gvernijiet tal-Istati tal-Unjoni
Ekonomika tal-Benelux, ir-Repubblika Federali tal-Germanja u r-Repubblika Fran¢iza dwar it-tnehhija bil-mod ta’
kontrolli fil-fruntieri komuni taghhom (GU L 239, 22.9.2000, p. 19).

jigu nnotifikati d-dokumenti procedurali, is-smigh tal-akkuzat permezz ta’ konferenza bit-
telefown, u s-sekwestru ta’ oggetti soggetti ghal konfiska. Is-sorveljanza transfruntiera kif
imsemmija fil-Konvenzjoni li timplimenta I-Ftehim ta’ Schengen giet esplicitament eskluza mill-
kamp ta’ applikazzjoni tal-OIE f’ghadd Zghir ta’ Stati Membri. Kwazi kollha kemm huma
implimentaw din id-dispozizzjoni b’mod korrett.

3.2.3. Tipi ta’ procedimenti (I-Artikolu 4)

L-Artikolu 4 tad-Direttiva jiddikjara li OIE jista’ jinhareg fi pro¢edimenti kriminali fl-Istati
Membri kollha (I-Artikolu 4(a)). Stat Membru wiehed, madankollu, jehtieg proc¢edimenti
kriminali ghal reat kriminali mwettaq fl-Istat emittenti, minflok ma jirreferi ghal “reat kriminali
skont il-ligi nazzjonali tal-Istat emittenti”. Ftit Stati Membri, fil-pozizzjoni taghhom bhala Stati
emittenti, iddikjaraw li kien possibbli li jinhareg OIE fi procedimenti ghal atti punibbli skont il-
ligi nazzjonali tal-Istat emittenti minhabba li kien ksur tar-regoli tal-ligi skont 1-Artikolu 4(b) u
4(c) tad-Direttiva. F’ghadd kbir ta’ Stati Membri, il-legizlazzjoni ta’ traspozizzjoni ma tinkludix
referenza esplicita ghal procedimenti ghal reati jew ksur li ghalihom persuna guridika tista’
tinzamm responsabbli jew tigi kkastigata fl-Istat emittenti (I-Artikolu 4(d)). Kwazi I-Istati
Membri kollha implimentaw din id-dispozizzjoni b’mod korrett.

3.3. Hrug ta’ OIE
3.3.1. Kontenut u forma ta’ OIE (I-Artikolu 5(1))

L-Artikolu 5(1) tad-Direttiva jistabbilixxi r-rekwiziti ghall-kontenut ta’ OIE u jistabbilixxi
obbligu li I-OIEs jinhargu fil-forma stabbilita fl-Anness tad-Direttiva.

II-bicca 1-kbira tal-1stati Membri ttrasponew il-formola stabbilita skont id-Direttiva b’mod shih u
konformi.

3.3.2. Kundizzjonijiet ghall-hrug ta’ OIE (I-Artikolu 6)

Skont I-Artikolu 6(1), OIE jista’ jinhareg fejn (a) il-hrug ikun mehtieg u proporzjonat ghall-
pro¢edimenti msemmija fl-Artikolu 4, filwaqt li jitgiesu d-drittijiet tal-persuna suspettata jew tal-
akkuzat, u (b) il-mizura/i investigattiva/i indikata/i fl-OIE setghet giet ordnata/i taht l-istess
kundizzjonijiet f’kaz domestiku simili.

Ma tista’ tigi identifikata 1-ebda traspozizzjoni esplicita specifika tal-Artikolu 6(1) fx1 Stati
Membri, filwaqt 1i xi kazijiet ta’ traspozizzjoni skorretta gew identifikati fi ftit Stati Membri
ohra.

Ghadd sinifikanti ta’ Stati Membri ma semmewx b’mod esplicitu 1-possibbilta li jikkonsultaw
lill-awtorita emittenti dwar I-importanza tal-hrug ta’ OIE (I-Artikolu 6(3)), izda xi whud minn
dawk I-Istati Membri adottaw dispozizzjonijiet orizzontali dwar il-konsultazzjoni mal-awtorita
emittenti dwar ir-rikonoxximent u l-ezekuzzjoni tal-OIEs. Ghadd zghir ta’ Stati Membri

ttrasponew I-Artikolu 6(3) billi rreferew ghall-konsultazzjoni mal-awtorita emittenti biss skont il-
kundizzjonijiet stabbiliti f’konformita mal-Artikolu 6(1)(a). Ghadd zghir ta’ Stati Membri
ghamluha obbligatorja, aktar milli diskrezzjonali, li tigi kkonsultata 1-awtorita emittenti.

Hafna mill-Istati Membri ttrasponew I-Artikolu 6 b’mod korrett. Madankollu, fil-kaz ta’ ftit Stati
Memobri, it-traspozizzjoni ma tikkonformax mad-Direttiva.

3.3.3. Ir-regim tal-lingwa (I-Artikoli 5(2)-(3) u 33(1)(b))

Skont I-Artikolu 5(3), OIE jrid jigi tradott mill-awtoritajiet kompetenti tal-Istat emittenti fil-
lingwa(i) uffi¢jali tal-Istat ta’ ezekuzzjoni jew fi kwalunkwe lingwa ohra li 1-Istat ikun innotifika
bhala accettabbli.

Il-bicca 1-kbira tal-Istati Membri ttrasponew I-Artikolu 5(3) b’mod shih u konformi. Ftit 1i xejn
Stati Membri ma ttrasponewhx b’mod esplicitu.

Aktar minn nofs I-Istati Membri nnotifikaw skont I-Artikolu 33(1)(b) 1li jaccettaw 1-OIES
f’lingwa(i) minbarra taghhom stess (tipikament bl-Ingliz). Ftit Stati Membri ghamlu I-
accettazzjoni ta’ tali lingwa(i) ohra kondizzjonali fuq l-urgenza tat-talba jew impenn reciproku
mill-Istat Membru l-iehor inkwistjoni. Ghadd zghir ta’ Stati Membri stabbilixxew ukoll regimi
lingwisti¢i preferenzjali ghal certi Stati Membri girien. Filwaqt 1i maggoranza kbira tal-Istati
Membri jindikaw fil-legizlazzjoni ta’ traspozizzjoni taghhom il-lingwa 1i tista’ tintuza biex
jitlesta jew jigi tradott OIE meta 1-Istat Membru kkoncernat ikun 1-Istat ta’ ezekuzzjoni, ghadd
zghir hafna ta’ Stati Membri ma jispec¢ifikawx ir-regim tal-lingwa fil-legizlazzjoni ta’
traspozizzjoni taghhom.

3.4. Rikonoxximent u ezekuzzjoni ta’ OIE
3.4.1. Rikonoxximent u ezekuzzjoni ta’ OIE (I-Artikolu 9)

Skont I-Artikolu 9, l-awtorita ta’ ezekuzzjoni ghandha d-dmir generali 1i tirrikonoxxi OIE u
tizgura l-ezekuzzjoni tieghu bl-istess mod u taht l-istess kundizzjonijiet bhallikieku 1-mizura
investigattiva kkoncernata kienet giet ordnata minn awtorita tal-Istat ta’ ezekuzzjoni.

Ghadd zghir hafna ta’ Stati Membri ma jirreferux b’mod esplic¢itu ghall-obbligu li jigi rikonoxxut
OIE fil-legizlazzjoni ta’ traspozizzjoni taghhom. Stat Membru wiched irrefera ghad-diskrezzjoni
minflok I-obbligu li jigi ezegwit OIE.

Il-maggoranza tal-Istati Membri ttrasponew I-Artikolu 9(2) kif suppost. Dan I-Artikolu jehtieg
konformita mal-formalitajiet u I-proceduri indikati b’mod esplic¢itu mill-awtorita emittenti, dment
li tali formalitajiet u proc¢eduri ma jmorrux kontra l-prin¢ipji fundamentali tal-ligi tal-Istat ta’
ezekuzzjoni. Stat Membru wiehed ipprovda ghal dispozizzjoni diskrezzjonali minflok wahda
obbligatorja. F’xi Stati Membri, ma setghux jigu identifikati dispozizzjonijiet rilevanti li jkopru
I-procedimenti tal-ligi kriminali amministrattiva. Diversi Stati Membri ttrasponew ir-referenza

ghal “prin¢ipji fundamentali tal-ligi” bhala referenza generali ghal-“ligi nazzjonali” jew ghall-
“principji bazic¢i” taghha.

L-Artikolu 9(3) jirrikjedi li I-awtorita ta’ ezekuzzjoni tirritorna OIE mhux mahrug minn awtorita
emittenti lill-Istat emittenti. Il-bicca 1-kbira tal-Istati Membri ttrasponew din id-dispozizzjoni
b’mod konformi. Madankollu, ftit Stati Membri ma ttrasponewhiex b’mod espli¢itu, u Stat
Membru wiehed ittrasponiha bhala raguni ghal nuqgas ta’ ezekuzzjoni jew nuqqas ta’
rikonoxximent.

L-ebda traspozizzjoni esplicita tal-Artikoli 9(4) u 9(5), li tispecifika kif l-awtoritajiet tal-Istat
emittenti jistghu jassistu fl-ezekuzzjoni tal-OIE fl-Istat ta’ ezekuzzjoni, ma tista’ tigi identifikata
f’ghadd zghir ta’ Stati Membri, filwaqt li kwistjonijiet ta’ konformita gew identifikati fi ftit
ohrajn.

3.4.2. Rikors ghal tip differenti ta’ mizura investigattiva (I-Artikolu 10)

Skont I-Artikolu 10(1), l-awtorita ta’ ezekuzzjoni hija obbligata 1i tirrikorri ghal mizura
investigattiva minbarra dik prevista fl-OIE meta |-mizura mitluba ma tkunx tezisti skont il-ligi
nazzjonali, jew ma tkunx disponibbli f’kaz domestiku simili.

[I-bicca 1-kbira tal-Istati Membri ttrasponew I-Artikolu 10 b’mod konformi, filwaqt 1i fi ftit Stati
Membri gew identifikati kwistjonijiet ta’ konformita. Dawn huma relatati, perezempju, mal-fatt
li huwa diskrezzjonali minflok obbligatorju 1i wiehed jirrikorri ghal mizura investigattiva ohra
(il-paragrafu 1), jew ma’ li huwa obbligatorju minflok diskrezzjonali li wiehed jirrikorri ghal
mizura investigattiva inqas intruziva (il-paragrafu 3), filwaqt li ftit Stati Membri ttrasponew il-
paragrafu 5 bhala raguni ghal nuqqas ta’ rikonoxximent jew nuqqas ta’ ezekuzzjoni.

3.4.3. Ir-ragunijiet ghal nugqas ta’ rikonoxximent jew nuqqas ta’ ezekuzzjoni (I-Artikoli 11(1),
22(2), 23(2), 24(2), 26(6), 27(5), 28(1), 29(3), 30(5))

Id-dmir generali li jigi ezegwit OIE fl-Artikolu 9(1) huwa limitat mir-ragunijiet fakultattivi ghal
nuqgqas ta’ rikonoxximent jew nuqqas ta’ ezekuzzjoni elenkati fl-Artikolu 11(1), kif ukoll minn
ragunijiet addizzjonali ghal ¢erti mizuri investigattivi fl-Artikoli 22(2), 23(2), 24(2), 26(6), 27(5),
28(1), 29(3), u 30(5).

Aktar minn nofs I-Istati Membri ttrasponew ir-ragunijiet kollha jew uhud minnhom ghal nuqqas
ta’ rikonoxximent jew nuqqas ta’ ezekuzzjoni skont 1-Artikolu 11(1) bhala obbligatorji, filwaqt li
I-Istati Membri I-ohra ttrasponewhom bhala fakultattivi. Xi Stati Membri ma ttrasponewx b’mod
espli¢itu xi ragunijiet ghal rifjut skont 1-Artikolu 11(1). Ftit Stati Membri jew ma ttrasponewx xi
ragunijiet, jew ittrasponew ragunijiet addizzjonali, skont I-Artikoli 22(2), 24(2), 26(6), 27(5),
28(1), 29(3), u 30(5) bhala ragunijiet obbligatorji.

Differenzi sinifikanti fl-approc¢i ta’ traspozizzjoni gew osservati fil-kaz tal-Artikolu 11(1)(d), li
jistabbilixxi raguni fakultattiva ghar-rifjut jekk l-ezekuzzjoni tal-OIE tmur kontra |-prin¢ipju ta’

ne bis in idem. Filwaqt li xi Stati Membri jirreferu biss ghall-prin¢ipju nnifsu, ohrajn
14

jispecifikawh, u xi whud minn dawk izidu kundizzjoni ta’ infurzar™".
Ghar-raguni tad-drittijiet fundamentali ghar-rifjut skont I-Artikolu 11(1)(f), giet osservata
traspozizzjoni konformi f’ghadd sinifikanti ta’ Stati Membri. Madankollu, ghadd ta’ Stati
Membri ma rreferewx ghal tali raguni espli¢ita ghan-nuqqas ta’ rikonoxximent u n-nuqqas ta’
ezekuzzjoni. Barra minn hekk, numru zghir ta’ Stati Membri ma ghamlux referenzi ghall-
Artikolu 6 tat-TFUE u ghall-Karta, xi Stati Membri rreferew ghall-Konvenzjoni Ewropea dwar
id-Drittijiet tal-Bniedem, u Stat Membru wiehed ghas-sentenzi tal-Qorti Ewropea tad-Drittijiet
tal-Bniedem.

L-Istati Membri kollha ttrasponew ir-raguni ta’ kriminalita doppja ghal rifjut b’mod konformi
mal-Artikolu 11(1)(g), filwaqt 1i xi Stati Membri inkludew eccezzjonijiet jew kundizzjonijiet li
jgajmu kwistjonijiet ta’ konformita. Fir-rigward tal-kategoriji ta’ reati li ghalihom giet imhassra
I-verifika tal-kriminalita doppja, Stat Membru wiehed ma jeskludix tali verifika fil-kaz tac-
¢ittadini tieghu, filwaqt li iehor ma jeskludiha, ghal mizuri koer¢ittivi, sakemm dawn il-mizuri
ma jkunux ristretti ghal certi reati jew sakemm ma jkunx hemm certu limitu. Stat Membru
wiehed ghandu ghazla li jaghmel in-nuqqas ta’ applikazzjoni ta’ din ir-raguni ghal nuqqas ta’
rikonoxximent jew nuqqas ta’ ezekuzzjoni kondizzjonali fuq ir-re¢iprocita. Ir-referenza ghal
ordni ta’ detenzjoni hija nieqsa f’ghadd zghir hafna ta’ Stati Membri.

Zewg Stati Membri ma ttrasponewx 1-Artikolu 11(2) filwaqt 1i specifikaw li r-raguni ghal
kriminalita doppja ghal rifjut, kif ukoll ir-raguni ghal nuqqas ta’ rikonoxximent jew nuqqas ta’

ezekuzzjoni skont 1-Artikolu 11(1)(h), ma japplikawx ghal mizuri investigattivi msemmija fl-
Artikolu 10(2).

II-bicca 1-kbira tal-Istati Membri ttrasponew l-eccezzjoni ghal reati fiskali relatati mat-taxxi, id-
dazji, id-dwana u l-kambju f’konformita mal-Artikolu 11(3) b’mod korrett, filwaqt li f’numru
zghir ta’ Stati Membri 1l-mizuri ta’ implimentazzjoni huma nieqsa.

L-Artikolu 11(4) jirrikjedi li l-awtorita ta’ ezekuzzjoni tikkonsulta lill-awtorita emittenti gabel
ma tiddeciedi li ma tirrikonoxxix jew ma tezegwixxix OIE ghal xi whud mir-ragunijiet ghal
nuqgas ta’ rikonoxximent jew nuqqas ta’ ezekuzzjoni. Il-bicca 1-kbira tal-Istati Membri
implimentaw din id-dispozizzjoni b’mod korrett, izda xi whud ghamlu dan biss parzjalment,
perezempju, billi nehhew il-kliem “kompletament jew parzjalment” u “minghajr dewmien”, jew
billi nehhew ir-rekwizit 1i jikkonsultaw lill-awtorita emittenti dwar certi ragunijiet ghal nuqqas
ta’ rikonoxximent jew nuqqas ta’ ezekuzzjoni.

“ Dan jirrizulta mill-Artikolu 54 tal-Konvenzjoni li timplimenta I-Ftehim ta’ Schengen “jekk tkun giet imposta
penali, din tkun giet infurzata, tkun fil-fatt fil-process li tigi infurzata jew ma tkunx tista’ tigi infurzata izjed taht il-
ligijiet tal-Parti Kontraenti fejn tkun inghatat is-sentenza”).

F’konformita mal-Artikolu 11(5), l-awtorita ta’ ezekuzzjoni hija obbligata titlob lil awtorita fl-
Istat Membru taghha biex tirrinunzja l-privilegg jew l-immunita, fejn tali awtorita jkollha s-
setgha li taghmel dan. Ghadd zghir ta’ Stati Membri ma ttrasponewx din id-dispozizzjoni jew
ittrasponewha parzjalment biss.

Minbarra r-ragunijiet ghal nuqqas ta’ rikonoxximent jew nuqqas ta’ ezekuzzjoni ta’ OIE fid-
Direttiva, xi Stati Membri stabbilixxew ohrajn addizzjonali fil-legizlazzjoni nazzjonali taghhom.
Perezempju, jekk formola tal-OIE jew it-traduzzjoni taghha ma tkunx kompluta, ma tkunx
korretta jew tkun nieqsa, jekk issir oggezzjoni legali ta’ suc¢cess kontra OIE, jekk OIE jigi rtirat,
jew jekk ikun hemm ragunijiet ohra li jaghmluha impossibbli li jitwettqu azzjonijiet procedurali.

Tali approcci differenti ghall-implimentazzjoni jistghu jwasslu ghal diskrepanzi bejn is-sistemi
legali differenti. Min-naha taghhom, dawn jistghu jaghmluha aktar diffi¢cli li d-Direttiva tigi
applikata fil-prattika. Kif ikkonfermat mill-Qorti tal-Gustizzja™, I-OIE “huwa tabilhaqq strument
ibbazat fuq il-prin¢ipji ta’ fiducja rec¢iproka u rikonoxximent re¢iproku, li I-ezekuzzjoni tieghu
tikkostitwixxi r-regola u r-rifjut ta’ ezekuzzjoni huwa mahsub li jkun ecc¢ezzjoni li trid tigi
interpretata b’mod strett”.

3.5. Limiti ta’ zmien ghar-rikonoxximent jew l-ezekuzzjoni u ragunijiet ghall-posponiment
tar-rikonoxximent jew l-ezekuzzjoni (I-Artikoli 12 u 15)

[I-limiti ta’ zmien u 1-prin¢ipji stabbiliti fl-Artikolu 12 huma importanti ghall-effi¢jenza tal-OIE.

Ghadd ta’ Stati Membri ma ttrasponewx il-formulazzjoni tal-paragrafu 1 dwar it-tehid tad-
decizjoni dwar ir-rikonoxximent jew l-ezekuzzjoni u t-twettiq tal-mizura investigattiva “bl-istess
heffa u prijorita bhal ghal kaz domestiku simili”.

Ghadd zghir ta’ Stati Membri ma ttrasponewx il-paragrafu 2, li jirrikjedi li l-awtorita ta’
ezekuzzjoni tqis it-talba tal-awtorita emittenti biex tezegwixxi OIE fi zmien skadenza igsar jew
f’data specifika.

[l-paragrafu 3 jispecifika li decizjoni dwar ir-rikonoxximent jew l-ezekuzzjoni ta’ OIE trid
tittieched mill-aktar fis possibbli u mhux aktar tard minn 30 jum wara li jasal OIE. Maggoranza
kbira tal-Istati Membri ttrasponew b’mod korrett l-iskadenza b’mod konformi, izda xi ftit
Jipprezentaw kwistjonijiet ta’ konformita, perezempju, billi jaghmlu eccezzjonijiet.

Il-paragrafu 4 jghid li l-awtorita ta’ ezekuzzjoni trid twettaq il-mizura investigattiva minghajr
dewmien u mhux aktar tard minn 90 jum wara d-dec¢izjoni dwar ir-rikonoxximent jew |-
ezekuzzjoni ta’ OIE. L-Istati Membri kollha stabbilew dan il-limitu ta’ zmien fil-legizlazzjoni
nazzjonali taghhom.

> Ara s-Sentenza tal-Qorti tal-Gustizzja tat-8 ta’ Dicembru 2020, A u ohrajn, C-584/19, ECLI:EU:C:2020:1002,
paragrafu 64.

Il-paragrafi 5 u 6 jippermettu I-estensjoni tal-limiti ta’ zmien. Madankollu, xi Stati Membri
jidhru li ma implimentawx dawn id-dispozizzjonijiet b’mod korrett.

Ir-rikonoxximent u l-ezekuzzjoni ta’ OIE jistghu jigu posposti ghal zewg ragunijiet indikati fI-
Artikolu 15(1). Hekk kif tali ragunijiet ma jibqghux jezistu, l-awtorita ta’ ezekuzzjoni ghandha
minnufih tichu I-mizuri mehtiega ghall-ezekuzzjoni tal-OIE u tinforma lill-awtorita emittenti (I-
Artikolu 15(2)). ll-bi¢ca 1-kbira tal-Istati Membri ttrasponew dawn id-dispozizzjonijiet b’mod
korrett. Numru zghir hafna ta’ Stati Membri introdu¢ew obbligu li r-rikonoxximent jew |-
ezekuzzjoni jigu posposti minflok ma tinghata diskrezzjoni. Ghadd zghir ta’ Stati Membri
ttrasponew biss parzjalment I-Artikolu 15(2).

3.6. Trasferiment tal-evidenza (I-Artikolu 13)

Skont I-Artikolu 13(1), l-awtorita ta’ ezekuzzjoni trid tittrasferixxi l-evidenza lill-Istat ta’
ezekuzzjoni minghajr dewmien zejjed. L-evidenza tista’ tigi ttrasferita wkoll direttament lill-
awtoritajiet kompetenti tal-Istat emittenti li jassistu fl-ezekuzzjoni ta’ OIE f’konformita mal-
Artikolu 9(4). Mhux I-1stati Membri kollha ttrasponew din id-dispozizzjoni b’mod korrett.

It-trasferiment tal-evidenza jista’ jigi sospiz sakemm tittiched decizjoni dwar rimedju legali
skont I-Artikolu 13(2). Ghadd zghir ta’ Stati Membri ma ttrasponewx din id-dispozizzjoni, jew
ghamlu dan parzjalment biss. Ftit Stati Membri pprovdew ghal obbligu li jissospendu t-
trasferiment tal-evidenza, filwaqt li Stat Membru wiched iddikjara 1i t-trasferiment tal-evidenza
ma jridx jigi sospiz minhabba rimedju legali.

F’konformita mal-Artikolu 13(4), I-awtorita ta’ ezekuzzjoni tista’ temporanjament tittrasferixxi 1-
evidenza lill-Istat emittenti fejn din tkun diga rilevanti ghal procedimenti ohra. Uhud mill-Istati
Membri ma ttrasponewx din id-dispozizzjoni.

3.7. Rimedji legali (Artikolu 14)

L-Artikolu 14(1), mogri mal-Premessa 22, jobbliga lill-Istati Membri jizguraw li r-rimedji legali,
ekwivalenti ghal dawk disponibbli f’kaz domestiku simili, ikunu applikabbli ghall-mizuri
investigattivi indikati fl-OIE.

Diversi Stati Membri ma specifikawx li r-rimed;i legali ekwivalenti ghal dawk disponibbli f’kaz
domestiku simili huma applikabbli ghall-mizuri investigattivi indikati fOIE, jekk OIE jinhareg
fl-Istat Membru inkwistjoni. Ghadd ta’ Stati Membri ma ghamlu l-ebda dispozizzjoni esplicita
ghall-azzjonijiet taghhom bhala Stati ta’ ezekuzzjoni. Madankollu, ghadd ta’ Stati Membri

indikaw li japplikaw il-ligijiet nazzjonali li jirregolaw il-pro¢eduri kriminali. F’ghadd Zghir ta’
Stati Membri, it-traspozizzjoni tal-ligijiet tistabbilixxi rimedji specifi¢i ghall-OIEs.

Xi Stati Membri ma ttrasponewx b’mod esplicitu I-paragrafu 2, filwaqt li specifikaw li 1-Istat
emittenti biss jista’ jikkontesta r-ragunijiet sostantivi ghall-hrug ta’ OIE.

Ghadd sinifikanti ta’ Stati Membri ma ttrasponewx b’mod esplicitu 1-paragrafi 3, 4, 6 u 7, dwar
I-ghoti ta’ informazzjoni dwar it-tiftix ta’ rimedji legali, il-limiti ta’ Zmien applikabbli ghat-tiftix
ta’ rimed;i legali, jew il-konsegwenzi ta’ sfida legali.

Skont il-paragrafu 5, l-awtoritajiet emittenti u ta’ ezekuzzjoni jridu jinformaw lil xulxin dwar ir-
rimedji legali mitluba kontra I-hrug, ir-rikonoxximent jew l-ezekuzzjoni ta’ OIE. Filwaqt li
ghadd zghir hafna ta’ Stati Membri ma ttrasponew xejn din id-dispozizzjoni, ohrajn naqsu milli
jimplimentawha b’mod korrett.

3.8. Obbligu ta’ informazzjoni (I-Artikolu 16)

[l-maggoranza tal-Istati Membri ttrasponew b’mod korrett 1-obbligi fl-Artikolu 16 biex
jikkonfermaw ir-ricevuta ta’ OIE u jipprovdu informazzjoni ohra lill-Istat emittenti matul ir-
rikonoxximent jew l-ezekuzzjoni ta” OIE. Madankollu, ghadd Zghir ta’ Stati Membri ttrasponew
I-Artikolu 16 parzjalment biss (ez. “minghajr dewmien” u “immedjatament” thallew barra; 1-
obbligu li tigi kkonfermata 1-wasla ta’ OIE mhuwiex impost fuq 1-awtoritajiet ta’ ezekuzzjoni,
fejn tkun involuta awtorita ¢entrali; 1-Artikolu 16(2)(b) mhuwiex traspost).

4. GBIR TA’ DATA

F’Settembru 2020, il-Kummissjoni baghtet kwestjonarji lill-awtoritajiet kompetenti u lill-avukati
fl-Istati Membri, lill-Eurojust u lill-NGE, fejn talbet kemm informazzjoni kwalitattiva kif ukoll
kwantitattiva skont I-Artikolu 37 tad-Direttiva. Hija rceviet twegibiet minghand 19-il awtorita
kompetenti tal-Istati Membri, I-Eurojust u I-NGE, u 9 minghand avukati.

Mit-twegibiet tal-awtoritajiet kompetenti, jidher li I-OIE ta’ spiss jintuza: 1-ghadd ta’ OIEs
mahruga u ezegwiti mill-bidu tal-applikazzjoni tad-Direttiva jvarja bejn numru bi tliet ¢ifri baxx
(perezempju, Stat Membru wiehed hareg 364 OIEs u r¢ieva 180 ghall-ezekuzzjoni) u numru
b’hames cifri baxx (perezempju, Stat Membru wiehed hareg madwar 15 900 OIEs u rcieva
madwar 10 500 ghall-ezekuzzjoni). Barra minn hekk, 1-ghadd ta’ OIEs li ghalihom I-NGE ntalab
jipprovdi assistenza zdied b’mod sinifikanti minn 255 f1-2017 ghal 1762 1-2019. Tali assistenza
kienet tinvolvi, perezempju, kuntatti diretti bejn l-awtoritajiet, it-thaffif tal-kooperazzjoni, kif
ukoll I-ghoti ta’ informazzjoni dwar punti ta’ ligi jew l-istatus ta’ kaz kriminali. Mid-dhul fis-
sehh tad-Direttiva, fi 3348 kaz li jinvolvu I-OIEs, intalbet I-assistenza tal-Eurojust. It-tip ta’
assistenza varjat minn kaz ghal kaz u kopriet stadji differenti, mill-hrug ta’ OIE ghar-
rikonoxximent jew l-ezekuzzjoni tieghu u s-segwitu tieghu.

Is-smigh ta’ persuna u l-kisba ta’ informazzjoni dwar kontijiet bankarji u kontijiet finanzjarji
ohra huma fost il-mizuri investigattivi li spiss jintalbu fil-bi¢cca I-kbira tal-Istati Membri.
Madankollu, jidher li I-bi¢ca 1-kbira tat-tipi ta’ mizuri investigattivi jintalbu regolarment.

ll-bicca 1-kbira tal-OIEs mahruga gew ezegwiti b’success (bejn 76,65 % tal-OIEs ezegwiti fi Stat
Membru wiehed, u 96,93 % ezegwiti f’iehor) u ftit biss gew rifjutati (bejn 0 % tal-OIEs kollha
mahruga fi Stat Membru wiehed, u 17 % tal-OIEs mahruga f’ichor). Madankollu, kien hemm ftit
kwistjonijiet minhabba rifjuti ta’ ezekuzzjoni tal-OlEs f’kazijiet individwali, perezempju, ghal
ragunijiet ta’ kriminalitd doppja, jew minhabba 1i mizura mitluba ma setghetx tigi awtorizzata
f’konformita mal-ligi domestika, kif ukoll ghal ragunijiet fattwali, jew minhabba kwistjonijiet ta’
traduzzjoni, inkluzi ragunijiet bhall-proporzjonalita, politiki de minimis u I-pandemija tal-
COVID-19, kif ukoll rifjuti minghajr ragunijiet. Ftit Stati Membri biss uzaw 1-Artikolu 11(1)(f)
(drittijiet fundamentali) bhala ragunijiet ghal nuqqas ta’ rikonoxximent jew nuqqas ta’
ezekuzzjoni.

[I-bicca 1-kbira tal-Istati Membri rrapportaw I-ezekuzzjoni ta’ OIE u t-trasferiment tal-evidenza
lill-Istat emittenti fi zmien 31 sa 60 jum. Madankollu, ghadd kbir ta’ Stati Membri rrapportaw li
récevew evidenza mill-Istat ta’ ezekuzzjoni biss fi Zmien 91 sa 120 jum. Hafna Stati Membri jqisu
I-limiti ta’ Zmien tal-OIE xierqa. Madankollu, grupp ta’ Stati Membri jirrapporta dewmien
individwali (serju), anke f’kazijiet urgenti, filwaqt li xi twegibiet jindikaw li 1-konformita mal-
limiti ta’ zmien tvarja fost I-Istati Membri. Il-proceduri interni, l-ammont ta’ xoghol u I-
pandemija tal-COVID-19, kif ukoll ragunijiet ohra, bhall-impossibbilta li tigi ezegwita tahrika,
gew ikkwotati bhala xi whud mir-ragunijiet ghad-dewmien. Xi Stati Membri jirrapportaw li
huma solvew kwistjonijiet bhal dawn permezz ta’ kuntatti diretti, jew billi r¢cevew appogg mill-
Eurojust, mill-NGE jew mill-Europol ghal talbiet urgenti.

[I-bicca 1-kbira tal-Istati Membri jgisu l-qafas attwali ghar-rikonoxximent rec¢iproku tal-OIES
bhala sodisfacenti b’mod generali ghall-kisba tal-evidenza. Madankollu, dan mhuwiex il-kaz
ghall-evidenza elettronika®®, fejn I-Istati Membri jkomplu jaraw htiega qawwija ghal regoli
specifici, aktar u aktar urgenti biz-zieda fid-digitalizzazzjoni u 1-pandemija tal-COVID-19. II-
bicca 1-kbira tal-Istati Membri jemmnu wkoll li d-Direttiva ssimplifikat u haffet il-gbir tal-
evidenza u kellha impatt pozittiv fuq il-kooperazzjoni gudizzjarja f’materji kriminali. Fil-bi¢ca 1-
kbira, I-Eurojust u I-NGE jikkondividu dawn il-fehmiet.

Gew identifikati diffikultajiet li jfixklu I-funzjonament bla xkiel tal-OIE, I-iktar spiss it-tul u I-
kumplessita tal-formola. Gew identifikati wkoll differenzi li jirrizultaw mir-regimi legali
nazzjonali ghall-kKisba tal-evidenza, kif ukoll kwistjonijiet ohra ta’ applikazzjoni prattika
f’kazijiet individwali. Perezempju, l-Istat ta’ ezekuzzjoni li jitlob li jibghat id-decizjoni
nazzjonali (ordni tal-gorti) flimkien mal-formola tal-OIE, formoli mhux kompluti, traduzzjonijiet

18 https://ec.europa.eu/info/policies/justice-and-fundamental-rights/criminal-justice/e-evidence-cross-border-access-
electronic-evidence en

ta’ kwalita hazina, u kazijiet fejn 1-Istat ta’ ezekuzzjoni ma jkunx segwa rekwiziti procedurali
specifi¢i mitluba mill-Istat emittenti. Fir-rigward tal-kwistjoni tal-ahhar, ghadd ta’ Stati Membri
enfasizzaw dan fil-kuntest tal-ammissibbilta tal-evidenza miksuba permezz ta’ OIE fil-grati.
Madankollu, Stati Membri ohra ma rrapportaw 1-ebda diffikultd bl-ammissibbilta tal-evidenza,
jew li ma kellhomx tali informazzjoni. Il-bicca 1-kbira tal-Istati Membri ppreferew azzjoni mhux
legizlattiva biex itejbu I-funzjonament tal-OIE, izda pprovdew ukoll suggerimenti ghas-
simplifikazzjoni tal-formola.

Dwar l-intercettazzjoni tat-telekomunikazzjonijiet, il-maggoranza tal-Istati Membri jew ma
setghux jipprovdu ¢ifri precizi dwar kemm din il-mizura ntuzat ta’ sipiss s’issa, jew irrapportaw
numri pjuttost baxxi. Fil-kaz tal-Artikolu 30, |-ghadd ta’ OIEs mahruga varja bejn 0 fi Stat
Membru wiehed ghal 25 f’iehor; I-ghadd ta’ OIEs ri¢evuti varja bejn 0 fi Stat Membru wiehed u
90 f’iehor. Fil-kaz tal-Artikolu 31, |-ghadd ta’ notifiki mibghuta varja bejn 0 fi Stat Membru
wiehed u mill-inqas 40 fiehor; u I-ghadd ta’ notifiki li waslu varja bejn 0 fi Stat Membru wiehed
u 35 fliehor). Il-maggoranza tal-Istati Membri ma setghux jindikaw fkemm-il kaz 1-
intercettazzjoni tat-telekomunikazzjonijiet (skont I-Artikolu 30 jew 31) giet irrifjutata, jew
irrapportaw ¢ifri baxxi hafna.

Dwar jekk id-dispozizzjonijiet tad-Direttiva dwar l-intercettazzjoni tat-telekomunikazzjonijiet,
filwaqt li jitgiesu l-izviluppi tekni¢i, humiex sodisfacenti, il-maggoranza tal-Istati Membri
indikaw li huma sabu d-Direttiva sodisfacenti f’dan ir-rigward, u giesu li l-isfidi ma setghux jigu
ssuperati permezz tal-legizlazzjoni. Numru zghir ta’ Stati Membri ssuggerew li |-kamp ta’
applikazzjoni tad-Direttiva jista’ jigi ¢carat aktar, jew li kienet mehtiega regolamentazzjoni
specifika tal-fornituri tal-hekk imsejha servizzi over-the-top (OTT). Xi Stati Membri ma taw |-
ebda opinjoni dwar dan.

Fil-harifa tal-2018, fil-kuntest tad-diskussjonijiet dwar ir-regoli li ghadhom kif gew proposti
ghall-access transfruntier ghal evidenza elettronika mahzuna, il-Kummissjoni kkonsultat lill-
Istati Membri dwar il-problemi attwali u modi possibbli biex tittejjeb l-intercettazzjoni
transfruntiera f"hin reali. Dawn il-konsultazzjonijiet urew li I-kundizzjonijiet ghall-hrug ta’
ordnijiet ta’ intercettazzjoni (bhar-restrizzjoni tal-uzu tal-mizura ghal certi reati, jew ghal limiti
ta’ penali specifici) stabbiliti fil-ligijiet nazzjonali tal-Istati Membri jvarjaw hafna, u wrew li kien
hemm sfidi prin¢ipalment tekni¢i li jikkoncernaw it-trazmissjoni transfruntiera tad-data.
Madankollu, is-sistema ezistenti tal-OIE tqieset bhala ghodda xierga u utli biex jigu ttrattati t-
talbiet transfruntiera bejn I-Istati Membri. 1lI-konsultazzjonijiet urew ukoll li I-mizuri legizlattivi,
inkluz I-indirizzar tal-intercettazzjoni f*hin reali bhala parti mill-pakkett propost dwar |-evidenza
elettronika u l-armonizzazzjoni ta’ kundizzjonijiet nazzjonali differenti biex jigu indirizzati d-
diffikultajiet attwali, ma kinux ikkunsidrati xierga. Fl-ahhar nett, il-valutazzjoni tal-konformita
wriet li filwaqgt li I-bicca 1-kbira tal-Istati Membri ttrasponew b’mod korrett 1-Artikoli 30 u 31,
numru zghir ma ttrasponewx partijiet minn dawk id-dispozizzjonijiet jew inkella ma kinux
konformi mad-Direttiva minhabba li, perezempju, kienu jipprovdu ghal ragunijiet obbligatorji
minflok ghal ragunijiet fakultattivi ghal nuqqas ta’ rikonoxximent jew nuqqas ta’ ezekuzzjoni.

Kemm I-NGE kif ukoll 1-Eurojust irrapportaw’’ ukoll ¢erti diffikultajiet fl-applikazzjoni prattika
tad-Direttiva, perezempju t-trattament ta’ kazijiet urgenti, traduzzjonijiet ta’ kwalita hazina,
dghufijiet fil-formola tal-OIE, in-nuqgas ta’ regolamentazzjoni espli¢ita tar-“regola ta’
spe¢jalizzazzjoni”, u dispozizzjonijiet interpretati b’mod differenti. Huma ssuggerew li tittiched
azzjoni kemm legizlattiva kif ukoll mhux legizlattiva biex dan jigi indirizzat.

It-twegibiet tal-avukati indikaw li kellhom esperjenza prattika limitata tal-OIEs. Perezempju, gie
nnotat li kien hemm esperjenza limitata hafna jew 1-ebda esperjenza dwar il-kontestazzjoni tal-
hrug ta’ OIE jew ir-rikonoxximent u l-ezekuzzjoni tieghu. Ghadd Zghir ta’ twegibiet urew li t-
talbiet mid-difiza biex tingabar evidenza minn Stat Membru ichor (I-Artikolu 1(3)) rarament
inghataw. Xi whud mit-twegibiet enfasizzaw l-importanza ta’ OIE biex jikkomplementa I-
mandat ta’ arrest Ewropewls. Filwaqt li ghadd ta’ twegibiet issuggerew li 1-qafas prezenti ghar-
rikonoxximent reciproku tal-OIEs huwa sodisfacenti fil-protezzjoni tieghu tad-drittijiet
fundamentali, saru ftit suggerimenti biex jittejjeb il-funzjonament tal-OIEs permezz ta’ azzjoni
legizlattiva jew mhux legizlattiva.

Hafna awtoritajiet kompetenti tal-Istati Membri, avukati u spe¢jalment I-NGE u 1-Eurojust
ipprovdew ezempji ta’ prattika tajba. Dawn jinkludu, perezempju, konsultazzjonijiet diretti bejn
l-awtoritajiet, tahrig ghall-prattikanti, lagghat ta’ koordinazzjoni, jew pubblikazzjonijiet dwar 1-
uzu tal-OIE.

5. KONKLUZJONI

Id-Direttiva hija l-istrument ewlieni ghall-gbir tal-evidenza fl-UE. Hija adottat approc¢¢ gdid
ibbazat fuq il-princ¢ipju ta’ rikonoxximent re¢iproku sabiex tinkiseb evidenza f’materji kriminali.
B’mod generali, id-Direttiva pprovdiet valur mizjud tal-UE meta mqgabbla mal-istrumenti
precedenti billi ssimplifikat il-process tal-gbir tal-evidenza u imponiet limiti ta’ Zzmien konkreti
biex isir dan.

Filwaqt li tirrikonoxxi l-isforzi maghmula mill-Istati Membri sal-lum, din il-valutazzjoni turi
wkoll i ghad hemm diffikultajiet rigward certi dispozizzjonijiet ewlenin tad-Direttiva, bhal
ragunijiet ghan-nuqqas ta’ rikonoxximent jew in-nuqqas ta’ ezekuzzjoni. Il-Kummissjoni se

" Ghadd ta’ kwistjonijiet ta’ applikazzjoni prattika gew irrapportati pubblikament ukoll mill-Eurojust u mill-NGE,
bhal fin-Nota Kongunta tal-Eurojust u I-NGE minn Gunju 2019 u f'Rapport dwar il-Hidma tal-Eurojust minn
Novembru 2020.

18 |d-Decizjoni Kwadru tal-Kunsill 2002/584/JAl tat-13 ta’ Gunju 2002 dwar il-mandat ta’ arrest Ewropew u I-
proc¢eduri ta’ konsenja bejn 1-Istati Membri, GU L 190, 18.7.2002, p. 1.

tkompli tivvaluta I-konformita tal-Istati Membri mad-Direttiva u se tiehu l-mizuri xierqa biex
tizgura li jkun hemm konformita mad-dispozizzjonijiet taghha madwar 1-UE kollha.*®

Fl-istess hin, il-Kummissjoni ged tahdem mill-qrib mal-Istati Membri biex teghleb id-
diffikultajiet fl-implimentazzjoni tad-Direttiva. Sa mill-adozzjoni taghha, il-Kummissjoni
organizzat tliet lagghat ta’ esperti mal-Istati Membri biex tappoggahom fl-applikazzjoni tad-
Direttiva fil-prattika®®. Barra minn hekk, il-Kummissjoni qged tippromwovi, b’mod partikolari
permezz ta’ appogg finanzjarju, 1-applikazzjoni effettiva tal-OIE billi tqajjem kuxjenza dwar id-
disponibbilta tieghu u tenfasizza I-htiega li I-prattikanti jigu mharrga kif juzawh?'. Hija zviluppat
ukoll is-Sistema ta’ Skambju Digitali ta’ Evidenza Elettronika (e-Evidence Digital Exchange
System, eEDES), ghodda tal-1T li I-Istati Membri jistghu juzaw biex jiskambjaw 1-OIEs malajr u
b’mod sikur f’format digitali f’konformita mar-rekwiziti stabbiliti fid-Direttiva. Is-sistema tista’
tintuza wkoll biex tigi trazmessa evidenza elettronika u l-evidenza asso¢jata mill-Istat Membru
ta’ ezekuzzjoni lill-Istat Membru emittenti. Fil-Komunikazzjoni taghha dwar id-digitalizzazzjoni
tal-gustizzja adottata fit-2 ta’ Dicembru 20207, il-Kummissjoni hegget lill-Istati Membri kollha
biex jinghaqdu mal-eEDES, peress li hija mistennija li zzid aktar 1-effi¢jenza tad-Direttiva.

Fl-ahhar nett, ir-regoli futuri dwar I-evidenza elettronika® jenhtieg li jikkomplementaw id-
Direttiva, billi jintroducu proc¢eduri rapidi li jirriflettu 1-ispecificitajiet tal-evidenza elettronika u
jindirizzaw il-htigijiet urgenti u dejjem akbar tal-prattikanti.

¥ F’konformita mal-istrategija ta’ infurzar taghha stabbilita fil-Komunikazzjoni mill-Kummissjoni — id-dritt tal-
UE: Rizultati ahjar permezz ta’ applikazzjoni ahjar (C/2016/8600), il-Kummissjoni tinvestiga b’kazijiet ta’ prijorita
fejn I-Istati Membri ttrasponew id-direttivi b’mod zbaljat.

2 Fjl-25 ta’ Jannar 2016, fit-18 ta’ Mejju 2016 u fit-22 ta’ Gunju 2017.

21 Regolament futur tal-Parlament Ewropew u tal-Kunsill li jistabbilixxi I-Programm tal-Gustizzja.

2 Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u Socjali
Ewropew u lill-Kumitat tar-Regjuni: “Id-digitalizzazzjoni tal-gustizzja fl-Unjoni Ewropea: Strumentarju ta’

opportunitajiet” (COM/2020/710 final).

» Proposta ghal Regolament tal-Parlament Ewropew u tal-Kunsill dwar |-Ordnijiet ta’ Produzzjoni u ta’
Preservazzjoni Ewropej ghall-evidenza elettronika f’materji kriminali (COM/2018/225 final), U proposta ghal
Direttiva tal-Parlament Ewropew u tal-Kunsill i tistabbilixxi regoli armonizzati dwar il-hatra ta’ rapprezentanti
legali ghall-finijiet tal-gbir tal-evidenza fi procedimenti kriminali (COM/2018/226 final).

